
W Gabra tal-gurisprudenza

SENTENZA TAL-QORTI TAL-GUSTIZZJA (Awla Manja)

17 ta’ Marzu 2015*

“Rinviju ghal decizjoni preliminari — Politika so¢jali — Direttiva 2008/104/KE —

Xoghol temporanju — Artikolu 4(1) — Projbizzjonijiet jew restrizzjonijiet rigward l-uzu ta’ haddiema
temporanji — Gustifikazzjonijiet — Ragunijiet ta’ interess generali — Obbligu ta’ ezami mill-gdid —
Portata”

Fil-Kawza C-533/13,
li ghandha bhala suggett talba ghal decizjoni preliminari skont l-Artikolu 267 TFUE, imressqa

mit-tydtuomioistuin (il-Finlandja), permezz ta’ decizjoni tal-4 ta’ Ottubru 2013, li waslet fil-Qorti
tal-Gustizzja fid-9 ta’ Ottubru 2013, fil-procedura

Vs
Oljytuote ry,
Shell Aviation Finland Oy,
IL-QORTI TAL-GUSTIZZJA (Awla Manja),
komposta minn V. Skouris, President, K. Lenaerts, Vici President, R. Silva de Lapuerta, M. Ilesi¢, L. Bay
Larsen, A. O Caoimh (Relatur), C. Vajda u S. Rodin, Presidenti ta’ Awla, E. Juhdsz, A. Borg Barthet,
J. Malenovsky, E. Levits, C. G. Fernlund, J. L. da Cruz Vilaga u F. Biltgen, Imhallfin,
Avukat Generali: M. Szpunar,
Registratur: 1. Illéssy, Amministratur,
wara li rat il-procedura bil-miktub u wara s-seduta tad-9 ta’ Settembru 2014,
wara li kkunsidrat l-osservazzjonijiet ipprezentati:
— ghal Auto- ja Kuljetusalan Tyontekijaliitto (AKT) ry, minn A. Viljander u J. Hellsten, asianajajat,
— ghal Oljytuote ry u Shell Aviation Finland Oy, minn A. Kriikkula u M. Kérkkiinen, asianajajat,
— ghall-Gvern Finlandiz, minn J. Heliskoski, bhala agent,

— ghall-Gvern Germaniz, minn T. Henze u J. Méller, bhala agenti,

* Lingwa tal-kawza: il-Finlandiz.

— ghall-Gvern Franc¢iz, minn D. Colas u R. Coesme, bhala agenti,

— ghall-Gvern Ungeriz, minn K. Szijjarté u M. Fehér, bhala agenti,

— ghall-Gvern Pollakk, minn B. Majczyna, bhala agent,

— ghall-Gvern Svediz, minn A. Falk u C. Hagerman, bhala agenti,

— ghall-Gvern Norvegiz, minn I. Thue u D. Tonseth, bhala agenti,

— ghall-Kummissjoni Ewropea, minn J. Enegren u I. Koskinen, bhala agenti,

wara li  semghet il-konkluzjonijiet  tal-Avukat  Generali, ipprezentati fis-seduta  tal-
20 ta’ Novembru 2014,

taghti l-prezenti

Sentenza

It-talba  ghal  decizjoni  preliminari  tirrigwarda  l-interpretazzjoni  tal-Artikolu  4(1)
tad-Direttiva 2008/104/KE tal-Parlament Ewropew u tal-Kunsill, tad-19 ta’ Novembru 2008, dwar
xoghol temporanju permezz ta’ agenzija (GU L 327, p. 9).

quddiem 1-“AKT”), sindakat ta’ haddiema, u 1-Oljytuote ry, assocjazzjoni ta’ persuni li jimpjegaw, kif
ukoll Shell Aviation Finland Oy (iktar il quddiem “SAF”), impriza membru ta’ din l-asso¢jazzjoni,
rigward haddiema temporanji impjegati minn din tal-ahhar.

I1-kuntest guridiku

Id-dritt tal-Unjoni

Taht il-Kapitolu I tad-Direttiva 2008/104, intitolat “Dispozizzjonijiet Generali”, l-Artikolu 4 ta’ din
id-direttiva, intitolat “Revizjoni [Ezami mill-gdid] tar-restrizzjonijiet jew tal-projbizzjonijiet”, jipprovdi
li:

“1. Il-projbizzjonijiet jew ir-restrizzjonijiet fuq l-uzu ta’ xoghol temporanju permezz ta’ agenzija
ghandhom ikunu ggustifikati biss ghal regunijiet ta’ interess generali li ghandhom x’jagsmu b’mod
partikolari mal-protezzjoni tal-haddiema temporanji permezz ta’ agenzija, ir-rekwiziti tas-sahha u
s-sigurta fuq il-post tax-xoghol jew il-htiega li jkun zgurat li s-suq tax-xoghol jahdem tajjeb u jigu
prevenuti l-abbuzi.

2. Sal-5 ta’ Dicembru 2011, 1-Istati Membri ghandhom, wara li jikkonsultaw lill-imsiehba so¢jali skond
il-legislazzjoni nazzjonali, l-istrumenti ta’ ftehim kollettivi u l-prattiki, jirrevedu kwalunkwe restrizzjoni
jew projbizzjoni fuq l-uzu ta’ xoghol temporanju permezz ta’ agenzija sabiex jivverifikaw jekk humiex
iggustifikati ghar-ragunijiet imsemmija fil-paragrafu 1.

3. Jekk dawn ir-restrizzjonijiet jew il-projbizzjonijiet huma stabbiliti bi strumenti ta’ ftehim kollettivi,

ir-revizjoni msemmija fil-paragrafu 2 tista’ titwettaq mill-imsiehba so¢jali li jkunu nnegozjaw il-ftehim
rilevanti.

4. Il-paragrafi 1, 2 u 3 ghandhom ikunu minghajr pregudizzju ghar-rekwiziti nazzjonali fir-rigward
tar-registrazzjoni, il-licenzjar, ic-certifikazzjoni, il-garanziji finanzjarji jew il-monitoragg ta’ l-agenziji ta’
xoghol temporanju.

5. L-Istati Membri ghandhom jinfurmaw lill-Kummissjoni bir-rizultat tar-revizjoni msemmija
fil-paragrafi 2 u 3 sal-5 ta’ Dicembru 2011”.

Skont 1-Artikolu 11(1) tal-imsemmija direttiva, l-Istati Membri kellhom jadottaw u jippubblikaw
il-ligijiet, ir-regolamenti u d-dispozizzjonijiet amministrattivi necessarji sabiex jikkonformaw ruhhom
ma’ din sa mhux iktar tard mill-5 ta’ Dicembru 2011, jew kellhom jizguraw li l-imsiehba socjali
jintroducu d-dispozizzjonijiet mehtiega permezz ta’ ftehim.

Id-dritt Finlandiz

It-traspozizzjoni tad-Direttiva 2008/104 fid-dritt intern saret permezz tal-adozzjoni ta’ ligi li temenda
I-ligijiet dwar il-kuntratt ta’ xoghol [Tyosopimuslaki (55/2001)] u dwar il-haddiema kkollokati
[Lahetyista tyontekijoistd annettu laki (1146/1999)].

Mill-elementi pprovduti lill-Qorti tal-Gustizzja jirrizulta li I-legizlazzjoni nazzjonali ma tinkludi l-ebda
dispozizzjoni dwar il-projbizzjonijiet jew ir-restrizzjonijiet fil-qasam tax-xoghol temporanju, bhal dawk
stabbiliti fl-Artikolu 4(1) ta’ din id-direttiva. L-espozizzjoni tal-motivi tal-abbozz ta’ ligi tal-gvern
lill-parlament li temenda l-imsemmija ligijiet tistabbilixxi, fdan ir-rigward, li “id-Direttiva [2008/104]
tipprovdi li 1-Istati Membri ghandhom iwettqu ezami mill-gdid tal-projbizzjonijiet jew restrizzjonijiet
tax-xoghol temporanju. Dan huwa rekwizit amministrattiv specifiku li jorbot lill-Istati Membri, li
jirrevedu l-projbizzjonijiet u r-restrizzjonijiet tax-xoghol temporanju kollha u li jibaghtu rapport dwar
ir-rizultati lill-Kummissjoni qabel ma jiskadi t-terminu ghat-traspozizzjoni ta’ [din] id-direttiva. [...]
L-obbligu ta’ ezami mill-gdid imsemmi fl-Artikolu 4 tal-[imsemmija] direttiva ma jimponix lill-Istati
Membri li jimmodifikaw il-legizlazzjoni, anki jekk ma huwiex possibbli li tigi ggustifikata kwalunkwe
restrizzjoni jew projbizzjoni relatata max-xoghol temporanju minhabba r-ragunijiet msemmija
fl-Artikolu 4(1)”.

II-Gvern Finlandiz, wara li wettaq l-ezami mill-gdid impost minn din id-dispozizzjoni, ikkomunika
lill-Kummissjoni r-rizultati ta’ dan 1-ezami mill-gdid fid-29 ta’ Novembru 2011.

II-ftehim generali konkluz fl-4 ta” Gunju 1997 bejn it-Teollisuuden ja Tyénantajain Keskusliitto (T'T,
Federazzjoni centrali tal-industrija u tal-hajja ekonomika), li saret 1-Elinkeinoeldmin keskusliitto (EK,
Federazzjoni centrali tal-hajja ekonomika), u s-Suomen Ammattiliittojen Keskusjirjesto (SAK,
Organizzazzjoni ¢entrali tal-asso¢jazzjonijiet professjonali tal-Finlandja), jiddefinixxi, b’'mod partikolari,
il-kundizzjonijiet tal-uzu ta’ haddiema esterni.

Skont I-Artikolu 8(3) tal-imsemmi ftehim:

“L-imprizi ghandhom jillimitaw l-uzu ta’ xoghol temporanju ghall-perijodi ta’ zieda fix-xoghol jew ta’
twettieq ta’ xoghlijiet ohra, limitati fiz-Zmien jew fin-natura taghhom, li, ghal ragunijiet ta’ urgenza, ta’
zmien limitat, ta’ kompetenzi professjonali, ta’ uzu ta’ strumenti specjalizzati jew ta’ ragunijiet ohra
simili, ma jkunux jistghu jitwettqu mill-persunal taghhom stess.

L-impjieg ta’ haddiema hija prattika zleali jekk il-haddiema temporanji impjegati mill-imprizi li

jirrikorru ghal haddiema esterni jwettqu matul perijodu twil ix-xoghol normali tal-impriza, flimkien
mal-haddiema permanenti taghha, u jitqieghdu taht l-istess direzzjoni.

[...]”

L-Artikolu 29(1) tal-ftehim kollettiv tas-settur tat-tankers taz-zejt u tal-prodotti taz-zejt (iktar ’il
quddiem il-“ftehim kollettiv applikabbli”), li 1-Oljytuote ry u I-AKT huma partijiet firmatarji tieghu,
jinkludi dispozizzjoni li 1-kontenut taghha huwa l-istess bhal dak tal-imsemmija klawzola 8(3).

Skont 1-Artikolu 7 tal-Ligi dwar il-ftehimiet kollettivi [Tyoehtosopimuslaki (436/1946)], il-ksur minn
impriza li tuza haddiema temporanji ta’ ftehim kollettiv jista’ jwassal ghall-kundanna ghal sanzjoni
finanzjarja ta’ ammont massimu ta’ EUR 29 500.

Il-kawza principali u d-domandi preliminari

SAF hija impriza li tikkonsenja I-karburant fdiversi ajruporti fil-Finlandja. L-impjegati taghha
ghandhom id-dover li jimlew it-tank tal-ajruplani kif ukoll li jwettqu kontroll ta’ kwalita u xoghlijiet
ohra ta’ assistenza fuq l-ajruplani fdawn l-ajruporti.

Abbazi ta’ kuntratt konkluz matul is-sena 2010 mal-impriza ta’ xoghol temporanju Ametro Oy, SAF
kellha l-obbligu li tuza persunal temporanju impjegat minn din tal-ahhar sabiex tissostitwixxi
l-haddiema taghha li kienu fuq leave tal-mard jew sabiex taffronta zieda fix-xoghol. Qabel 1-2010, SAF
kienet uzat persunal ta’ impriza ohra ta’ xoghol temporanju ghat-twettiq ta’ dawn ix-xoghlijiet.

Permezz tar-rikors taghha quddiem it-tydtuomioistuin (qorti tax-xoghol), I-AKT titlob li 1-Oljytuote ry
u SAF jigu kkundannati ghall-hlas tas-sanzjoni finanzjarja msemmija fl-Artikolu 7 tal-Ligi dwar
il-ftehimiet kollettivi, minhabba 1-ksur tal-Artikolu 29(1) tal-ftehim kollettiv applikabbli. L-AKT issostni
li, SAF ilha sa mill-2008 timpjega b'mod permanenti u minghajr interruzzjoni, haddiema temporanji
sabiex iwettqu xoghol totalment identiku ghal dak imwettaq mill-haddiema proprja taghha, li
jikkostitwixxi uzu zleali ta’ haddiema temporanji fis-sens ta’ din l-ahhar dispozizzjoni. Il-haddiema
temporanji huma, fil-fatt, ikkollokati ghal attivitajiet normali tal-impriza, ma’ genb haddiema
permanenti ta’ din, u mgqieghda taht l-istess direzzjoni, minkejja li ma ghandhomx kompetenzi
professjonali partikolari. Barra minn hekk, dawn il-haddiema temporanji jirrapprezentaw volum
kunsiderevoli f'termini ta’ snin ta’ xoghol ghal kull haddiem.

II-konvenuti fil-kawza principali jqisu, min-naha l-ohra, li l-uzu ta’ haddiema temporanji huwa
ggustifikat minn ragunijiet legittimi, peress li dan huwa intiz essenzjalment sabiex jizgura
s-sostituzzjoni ta’ haddiema matul il-perijodi ta’ leave annwali u ta’ leave tal-mard. Huma jsostnu
wkoll 1i l-Artikolu 29(1) tal-ftehim kollettiv applikabbli ma huwiex konformi mal-Artikolu 4(1)
tad-Direttiva 2008/104. Fil-fatt, din id-dispozizzjoni tal-ftehim ma tikkoncerna la l-protezzjoni
tal-haddiema temporanji u lanqas il-htigiet ta’ sahha u tas-sigurta socjali ta’ dawn tal-ahhar. Hija
lanqas ma tiggarantixxi l-funzjonament fluwidu tas-suq tax-xoghol u ma tipprojbixxix il-prattiki
abbuzivi. Barra minn hekk, din id-dispozizzjoni tinkludi projbizzjonijiet u restrizzjonijiet li jipprekludu
l-possibbilta ghall-persuni li jhaddmu li jaghzlu l-ahjar forom ta’ reklutagg ghall-attivitajiet taghhom u
tirrestringi 1-possibbilta, ghall-kumpanniji ta’ xoghol temporanju, li jipproponu s-servizzi taghhom
lill-imprizi. Anki jekk din id-direttiva ma tipprovdix dan espressament, il-qrati nazzjonali ghandhom
jevitaw l-applikazzjoni ta’ projbizzjonijiet u ta’ restrizzjonijiet fil-qasam ta’ xoghol temporanju li huma
kuntrarji ghall-ghanijiet tal-imsemmija direttiva.

[t-tybtuomioistuin tixtieq, qabel ma tiddeciedi dwar il-kawza pendenti quddiemha, li l-portata
tal-obbligu stabbilit fl-Artikolu 4(1) tad-Direttiva 2008/104 tigi pprecizata mill-Qorti tal-Gustizzja.

Fdan ir-rigward, din il-qorti tqis li tabilhaqq ma jistax jigi eskluz li din id-dispozizzjoni, mogqrija
flimkien mal-obbligu ta’ ezami mil-gdid msemmi fil-paragrafi tal-ohra tal-istess artikolu, hija limitata
sabiex timponi semplic¢i obbligu procedurali ta’ ezami mill-gdid uniku. Madankollu, mill-formulazzjoni
ta’ din jirrizulta, pjuttost, li hija tipprekludi projbizzjonijiet fil-qasam tax-xoghol temporanju, sakemm

ma jkunux iggustifikati mir-ragunijiet ta’ interess generali li huma msemmija fih. Bhala dispozizzjoni
awtonoma, l-Artikolu 4(1) tad-Direttiva 2008/104 jimponi ghalhekk lill-Istati Membri li jizguraw li
l-ordinamenti guridi¢i taghhom ma jinkludux tali projbizzjonijiet jew restrizzjonijiet.

Skont l-imsemmija qorti, it-twettiq tal-ghan imsemmi fl-Artikolu 2 ta’ din id-direttiva, li jikkonsisti
fir-rikonoxximent tal-imprizi ta’ xoghol temporanju bhala persuni li jhaddmu, filwaqt li jittiehed
inkunsiderazzjoni 1-bzonn li jigi stabbilit kuntest xieraq tal-uzu tax-xoghol temporanju sabiex ikun
hemm kontribut effettiv ghall-holqgien ta’ impjiegi u ghall-izvilupp ta’ forom flessibbli ta’ xoghol, jista’
jibga’ biss fuq il-karta jekk 1-Artikolu 4(1) tal-imsemmija direttiva ma jkollux din il-portata. Barra minn
hekk, id-Direttiva 2008/104, skont il-premessa 22, ghandha tinqara flimkien mal-Artikoli 49 TFUE u
56 TFUE dwar il-liberta li jigu pprovduti servizzi u dwar il-liberta ta’ stabbiliment. Issa,
ir-restrizzjonijiet previsti fl-Artikolu 29(1) tal-ftehim kollettiv applikabbli, li huma dwar it-tqeghid
ghad-dispozizzjoni ta’ haddiema temporanji kemm minn impriza stabbilita fil-Finlandja kif ukoll minn
impriza stabbilita fi Stat Membru iehor, jidhru kuntrarji ghal dawn id-dispozizzjonijiet.

Jekk tintuza din l-ahhar interpretazzjoni, ikun necessarju li jigi vverifikat jekk 1-Artikolu 4(1)
tad-Direttiva 2008/104 jipprekludix din ir-regola ta’ dritt nazzjonali u, fl-affermattiv, li jigi ezaminat sa
fejn, fl-assenza ta’ kwalunkwe mizura ta’ dritt intern li tittrasponi din id-dispozizzjoni tal-imsemmija
direttiva, individwu jkun jista’ jinvoka kontra individwu iehor l-inkompatibbilta ta’ din id-dispozizzjoni
nazzjonali ma din id-dispozizzjoni.

F'dawn i¢-¢irkustanzi, it-tydtuomioistuin iddecidiet li tissospendi l-proc¢eduri quddiemha u li taghmel
lill-Qorti tal-Gustizzja d-domandi preliminari li gejjin:

“l1) L-Artikolu 4(1) tad-Direttiva [2008/104] ghandu jigi interpretat fis-sens li jimponi fuq
l-awtoritajiet nazzjonali, inkluzi l-qrati, obbligu kontinwu li jizguraw, permezz tal-mizuri
ghad-dispozizzjoni taghhom, li ma jezistux dispozizzjonijiet legali jew klawzoli ta’ ftehim kollettivi
nazzjonali li jiksru r-regoli ffissati mi[nn din d]irettiva, jew, jekk jezistu, li dawn ma jigux applikati?

2) L-Artikolu 4(1) tad-Direttiva [2008/104] ghandu jigi interpretat fis-sens li jipprekludi legizlazzjoni
nazzjonali li skont din l-impjieg ta’ haddiema provvizorji [temporanji] huwa awtorizzat biss f'¢certi
kazijiet precizi bhall-assorbiment ta’ zieda fix-xoghol jew xoghlijiet li impriza ma tkunx tista’
tezegwixxi permezz tal-impjegati taghha stess? Huwa possibbli li jigi kklassifikat bhala uzu illegali
tax-xoghol provvizorju [temporanju] r-reklutagg matul perijodu twil ta’ haddiema provvizorji
[temporanji] ghall-attivitajiet ordinarji tal-impriza, flimkien mal-impjegati taghha stess?

3) Jekk il-legizlazzjoni nazzjonali hija ddikjarata li tmur kontra d-Direttiva [2008/104], liema huma
l-mizuri li qorti ghandha sabiex twettaq l-ghanijiet tal-[imsemmija direttiva], meta tkun
inkwistjoni klawzola kollettiva li tapplika fir-relazzjonijiet bejn partijiet privati?”

Fuq id-domandi preliminari

Permezz tal-ewwel domanda taghha, il-qorti tar-rinviju tistaqsi, essenzjalment, jekk l-Artikolu 4(1)
tad-Direttiva 2008/104 ghandux jigi interpretat fis-sens li jimponi fuq l-awtoritajiet tal-Istati Membri,
inkluz il-qrati nazzjonali, 1-obbligu li jhallu mhux applikata kull dispozizzjoni tad-dritt nazzjonali li
tinkludi projbizzjonijiet jew restrizzjonijiet li jikkoncernaw ir-rikors ghall-haddiema temporanji li ma
jkunux iggustifikati minn ragunijiet ta’ interess generali fis-sens tal-imsemmi Artikolu 4(1).

Skont il-konvenuti fil-kawza prin¢ipali u I[-Gvern Ungeriz, mill-formulazzjoni tal-Artikolu 4(1)

tad-Direttiva 2008/104, b'mod partikolari tal-espressjoni “ikunu ggustifikati biss”, jirrizulta li din
id-dispozizzjoni tipprekludi 1-projbizzjonijiet jew ir-restrizzjonijiet li jikkon¢ernaw l-uzu ta’ haddiema

temporanji, sakemm dawn ma jkunux iggustifikati minn ragunijiet ta’ interess generali, li joholqu
b’'mod car bi profitt ghal dawn il-haddiem, ghall-imprizi ta’ xoghol provvizorju u ghall-imprizi li
juzawhom drittijiet li jistghu jigu invokati direttament quddiem l-awtoritajiet u l-qrati nazzjonali.

Ghandu jigi rrelevat, li huwa minnu, li mill-formulazzjoni ta’ din id-dispozizzjoni jirrizulta li I-ligijiet
nazzjonali li jinkludu projbizzjonijiet jew restrizzjonijiet li jikkonc¢ernaw l-uzu ta’ haddiema temporanji
ghandhom jigu ggustifikati b’ragunijiet ta’ interess generali relatati, b’'mod partikolari, mal-protezzjoni
tal-haddiema temporanji, mar-rekwiziti ta’ sahha u ta’ sigurta fuq ix-xoghol jew mal-htiega li jigi zgurat
il-funzjonament tajjeb tas-suq tax-xoghol u li jigi pprojbit l-abbuz.

Madankollu, sabiex jigi tigi ddeterminata l-portata ezatta tal-Artikolu 4(1) tad-Direttiva 2008/104,
ghandu jsir qari globali ta’ dan I-Artikolu 4, billi jittiehed inkunsiderazzjoni I-kuntest li jaqa’ tahtu.

Issa, fdan ir-rigward, ghandu jigi osservat li l-imsemmi Artikolu 4, intitolat, “Revizjoni
tar-restrizzjonijiet jew tal-projbizzjonijiet”, jinsab fil-kapitolu li jikkoncerna d-dispozizzjonijiet generali
tad-Direttiva 2008/104.

B’hekk, minn naha, il-paragrafi 2 u 3 tal-Artikolu 4 tad-Direttiva 2008/104 jipprovdu li I-Istati Membri,
wara konsultazzjoni tal-imsiehba socjali, jew ta’ dawn tal-ahhar, meta l-projbizzjonijiet jew
ir-restrizzjonijiet li jikkoncernaw ir-rikors ghall-haddiema temporanji jkunu previsti minn ftehimiet
kollettivi li jkunu nnegozjaw huma, ghandhom, sa mhux iktar tard mill-5 ta’ Dicembru 2011, jirrevedu
dawn il-projbizzjonijiet jew restrizzjonijiet “sabiex jivverifikaw jekk humiex iggustifikati ghar-ragunijiet
imsemmija fil-paragrafu 1”.

Min-naha l-ohra, l-Istati Membri kellhom, skont il-paragrafu 5 ta’ dan l-Artikolu 4, jinformaw
lill-Kummissjoni, sa mhux iktar tard mill-istess data, bir-rizultat ta’ dan l-ezami mill-gdid.

Minn dan jirrizulta, b’hekk, li l-paragrafu 1 tal-imsemmi Artikolu 4, mogqri flimkien mal-paragrafi
l-ohra ta’ dan l-istess artikolu, japplika biss ghall-awtoritajiet kompetenti tal-Istati Membri, billi
jimponilhom Il-obbligu li jirrevedu Il-legizlazzjoni nazzjonali taghhom, sabiex jizguraw li
l-projbizzjonijiet jew ir-restrizzjonijiet li jikkonc¢ernaw l-uzu tal-haddiema temporanji jibqa’ ggustifikat
ghal ragunijiet ta’ interess generali, kif ukoll l-obbligu li jinfurmaw lill-Kummissjoni bir-rizultat ta’ dan
l-ezami mill-gdid. Tali obbligi ma jistghux jigu zgurati mill-qrati nazzjonali.

Skont ir-rizultat ta’ dan l-ezami mill-gdid, li kellha titlesta sa data li tikkorrispondi ghal dik
tal-iskadenza tat-terminu ta’ traspozizzjoni tad-Direttiva 2008/104 previst fl-Artikolu 11(1) taghha,
l-Istati Membri, li huma obbligati jikkonformaw b’'mod shih mal-obbligi li ghandhom skont
l-Artikolu 4(1) ta’ din id-direttiva, setghu jigu obbligati jemendaw il-legizlazzjoni nazzjonali taghhom
dwar ix-xoghol temporanju.

Madankollu, xorta jibqa’ l-fatt li l-imsemmija Stati huma liberi, ghal dan il-ghan, jew li jhassru
l-projbizzjonijiet jew ir-restrizzjonijiet li ma setghux jigu ggustifikati taht din id-dispozizzjoni, jew
jadattaw dawn tal-ahhar sabiex ikunu jistghu, skont il-kaz, jigu ggustifikati taht l-imsemmija
dispozizzjoni.

Minn dan isegwi li, ikkunsidrat fil-kuntest tieghu, l-Artikolu 4(1) tad-Direttiva 2008/104 ghandu
jinftiehem li jiddelimita 1-kuntest li ghandha ssir fih l-attivita regolamentari tal-Istati Membri fil-qasam
ta’ projbizzjonijiet jew ta’ restrizzjonijiet li jikkoncernaw l-uzu tal-haddiema temporanji u mhux li
timponi l-adozzjoni ta’ legizlazzjoni partikolari fil-qasam.

Ghaldagstant, ir-risposta ghall-ewwel domanda ghandha tkun li 1-Artikolu 4(1) tad-Direttiva 2008/104
ghandu jigi interpretat fis-sens:

— li japplika biss ghall-awtoritajiet kompetenti tal-Istati Membri, billi jimponi fughom l-obbligu ta’
ezami mill-gdid sabiex tigi zgurata n-natura ggustifikata tal-eventwali projbizzjonijiet u
restrizzjonijiet li jikkon¢ernaw l-uzu ta’ xoghol temporanju, u, ghalhekk,

— 1i ma jimponix fuq il-qrati nazzjonali l-obbligu li ma jhallux mhux applikata kull dispozizzjoni
tad-dritt nazzjonali li tinkludi projbizzjonijiet jew restrizzjonijiet li jikkoncernaw l-uzu ta’ haddiema
temporanji li ma jkunux iggustifikati minn ragunijiet ta’ interess generali fis-sens tal-imsemmi
Artikolu 4(1).

F’dawn i¢-cirkustanzi, ma huwiex mehtieg li tinghata risposta ghat-tieni u ghat-tielet domanda.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (Awla Manja) taqta’ u tiddeciedi:

L-Artikolu 4(1) tad-Direttiva 2008/104/KE tal-Parlament Ewropew u tal-Kunsill, tad-
19 ta’ Novembru 2008, dwar xoghol temporanju permezz ta’ agenzija, ghandu jigi interpretat
fis-sens:

— li japplika biss ghall-awtoritajiet kompetenti tal-Istati Membri, billi jimponilhom obbligu ta’
ezami mill-gdid sabiex tigi zgurata n-natura ggustifikata tal-eventwali projbizzjonijiet u
restrizzjonijiet li jikkonc¢ernaw l-uzu ta’ xoghol temporanju, u, ghalhekk,

— li ma jimponix fuq il-qrati nazzjonali l-obbligu li ma jhallux mhux applikata kull
dispozizzjoni tad-dritt nazzjonali li tinkludi projbizzjonijiet jew restrizzjonijiet li

jikkoncernaw l-uzu ta’ haddiema temporanji li ma jkunux iggustifikati minn ragunijiet ta’
interess generali fis-sens tal-imsemmi Artikolu 4(1).

Firem

